
	1․ Արտաքին գործերի նախարարություն
	18.07.2022թ.

	
	N 1111/31482-22

	Հայաստանի Հանրապետության և Ամերիկայի Միացյալ Նահանգների միջև զարգացմանն ուղղված համագործակցության դրամաշնորհային համաձայնագիրը (No. AAG-111-G-22-001) (այսուհետ՝ Համաձայնագիր) ստորագրվել է 2022 թվականի հունիսի 29-ին, Հայաստանի Հանրապետության փոխվարչապետ Մհեր Գրիգորյանի կողմից: 
Զարգացմանն ուղղված համագործակցության դրամաշնորհային համաձայնագրի նպատակն է նպաստել Հայաստանի անցմանը ավելի ընդգրկուն, ժողովրդավար և տնտեսապես կայուն գործընկեր դառնալուն՝ հետևյալ զարգացման նպատակների միջոցով. 
· Ժողովրդավարական անցման խթանում,
· Տնտեսական անվտանգության բարելավում:
Վերոհիշյալ նպատակներին հասնելու ակնկալիքով Կողմերը համաձայնվում են միասին աշխատել ներքոնշյալ արդյունքներին հասնելու համար․
· Արդյունավետ և հաշվետվողական կառավարման ինստիտուցիոնալացում, 
· Քաղաքացիների ներգրավման ավելացում հանուն ժողովրդավարական համախմբման, 
· Տնտեսական կառավարման ամրապնդում,
· Թիրախային հատվածների մրցունակության բարելավում,  
· Բնական ռեսուրսների կայուն կառավարման բարելավում: 
Համաձայնագիրն ուժի մեջ կմտնի Հայաստանի Հանրապետության նախագահի կողմից այն հաստատելուց հետո այն ամսաթվին, երբ Հայաստանի Հանրապետության կառավարությունը գրավոր կտեղեկացնի Ամերիկայի Միացյալ Նահանգների կառավարությանը առ այն, որ բոլոր իրավական պահանջները այս Համաձայնագրի ուժի մեջ մտնելու համար բավարարված են
Հաշվի առնելով վերոգրյալը 2022 թվականի հունիսի 29-ին ստորագրված Հայաստանի Հանրապետության և Ամերիկայի Միացյալ Նահանգների միջև զարգացմանն ուղղված համագործակցության դրամաշնորհային համաձայնագրի հաստատումը կամ վավերացումը Հայաստանի Հանրապետության վարած արտաքին քաղաքականության առումով նպատակահարմար է։
	Ընդունվել է

	2. ՀՀ ֆինանսների նախարարություն
	18.07.2022թ.

	
	N  01/5-2/12853-2022

	Հայաստանի Հանրապետության և Ամերիկայի Միացյալ Նահանգների միջև զարգացմանն ուղղված համագործակցության դրամաշնորհային համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է

	3.  ՀՀ արդարադատության նախարարություն

	15.07.2022թ.

	
	N  14.2/30911-2022

	Դրամաշնորհային համաձայնագիրը չի պարունակում Հայաստանի Հանրապետության օրենքին հակասող, ինչպես նաև օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Դրամաշնորհային համաձայնագիրը ենթակա է վավերացման ՀՀ Սահմանադրության   116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթների հիմքերով:
	Ընդունվել է

	
4. ՀՀ տարածքային կառավարման և ենթակառուցվածքների նախարարություն
	
[bookmark: _GoBack]15.07.2022թ.

	
	N ԳՍ//18613-2022

	Հայաստանի Հանրապետության և Ամերիկայի Միացյալ Նահանգների միջև զարգացմանն ուղղված համագործակցության դրամաշնորհային համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	




